
Annotatsiya. Bugungi iglim o‘zgarishlari sharoitida ekologik xavfsizlikni huquqiy ta’'minlash sohasidagi muhim
tashabbuslar alohida ahamiyatga ega bo‘lib,mamlakatimiz ijtimoiy-iqtisodiy rivojlanishida muhim o‘rin tutuvchi
“yashil iqtisodiyot”, “yashil” energetika, “Yashil makon” umummilliy loyihasi,“aqlli” qishloq xo‘jaligi tamoyillarini
amaliyotga joriy etish bo‘yicha yirik loyihalar amalga oshirilmoqda.Maqolada ekologik xavfsizlikni huquqiy
ta'minlash sohasidagi muhim tashabbuslar va ularni takomillashtirish masalalari o‘rganilib, unga oid

munosabatlarni huquqiy tartibga solishning yuridik tabiati va hozirgi holati tahlil gilingan.

Kalit so‘zlar: ekologik xavfsizlik, atrof-muhit, iqlim o‘zgarishi, yashil makon, yashil iqtisodiyot, ekologik
ifloslanish, issigxona gazlari, Orol dengizi fojiasi, yashil qoplamalar.

Kirish. Iglim o‘zgarishlari sharoitda aholining qulay atrof muhitda yashashi va ekologik
xavfsizlikni ta’'minlash oldimizda turgan eng dolzarb masalalardan biridir. So‘nggi yillarda atrof
muhitni muhofaza qilish, ekologik xavfsizlikning oldini olish masalalariga mamlakatimizda
jiddiy e’tibor garatilmoqda. Zero, fuqarolarning munosib atrof muhitga bo‘lgan huquglari
ta’'minlanmasdan turib ularning salomatligi va ijtimoiy barqarorligini ta’'minlash o‘ta imkonsiz
vaziyatga sabab bo‘ladi.

0O‘zbekiston Respublikasi Prezidenti Shavkat Mirziyoyev Oliy Majlisning 20-noyabr
2024-yilda bo‘lib o‘tgan majlisida 2025-yilni O‘zbekistonda “Atrof-muhitni asrash va
“yashil” iqtisodiyot yili”[1] deb e’lon qilganligi ham betakror ahamiyatga ega bo‘lib, mazkur
tashabbus, bevosita “Atrof-muhitni asrash”, “ekologik xavfsizlikni ta’'minlash”,
“globallashuv” va “yashil” iqtisodiyot talablarini o‘zida mujassam etadi.

Shunday ekan mamlakatimizda ekologik vaziyat va atrof muhit holatini yaxshilash,
mavjud muammolarni bartaraf etish, salbiy ta’sirlarning oldini olib ekologik xavfsizlikni
ta’'minlash masalalari davlat siyosatining ustuvor yo‘nalishlaridan biriga aylanib bormoqda.
Xalgimizning xohish-istaklari asosida qabul qilingan O‘zbekiston Respublikasining Yangi
tahrirdagi Konstitutsiyasi muqaddimasidagi “mamlakatimizning bebaho tabiiy boyliklarini
ko‘paytirishga, hozirgi va kelajak avlodlar uchun asrab-avaylashga hamda atrof mubhit
musaffoligini saqlashga astoydil ahd qilib...”[2] degan jumlalar ham bu borada mamlakatimiz
o‘zining aniq va mustahkam pozitsiyasiga ega ekanligini anglatadi. Bundan tashqari Bosh
Qomusimizda ekologik xavfsizlikni ta’'minlash maqsadida, ijtimoiy, iqtisodiy huquqlar qatori
“ekologik huquq” tushunchasi ham kiritilganligi xalgaro andozalarga mos jarayondir.

Aynigsa,O‘zbekiston =~ Respublikasi  Prezidentining  2019-yil  30-oktyabrdagi
“2030-yilgacha bo‘lgan davrda O‘zbekiston Respublikasining atrof-muhitni muhofaza qilish
konsepsiyasini tasdiglash to‘g'risida”gi farmoni[3]bu sohada tub burilish yasaganligi
ma’lumdir.

E’tiborli tomoni shundaki, 2002-yili Yoxanesburgda (VSUR 2002) Barqaror rivojlanish
bo‘yicha o‘tkazilgan Butunjahon sammitida “Siyosiy deklaratsiya” va “Barqaror rivojlanish
bo‘yicha oliy darajada Butun jahon uchrashuvlar qarorlarini bajarilish rejasi”[4] qabul qilinib
bu sohada bir qator yangi vazifalarni qo‘ygan edi.

Ma'lumki, 2023-yilning 6-noyabrdan 18-noyabrga qadar Misrning Sharm-ed-Sheyx
shahrida BMT Iqlim o‘zgarishlari to‘g‘risidagi Hadli konvensiyasi doirasida SOR27 sammiti
bo‘lib o‘tdi[5]. Bugun jahon hamjamiyati iqlim o‘zgarishini insoniyat oldida turgan eng jiddiy
muammolardan biri deb tan olinmoqda va o‘z vaqtida bu borada choralar qabul gilmaslik va
atmosferada issigxona gazlari miqdorini bundan keyin ham ko‘payishi oldindan bashorat qilib
bo‘lmaydigan oqibatlarga olib kelishi mumkinligi hagida  mutaxassislar tomonidan
ogohlantirilmoqda.

Iglim o‘zgarishi bilan bog‘liq o‘sib borayotgan global tahdidlarga kompleks javob
qaytarish maqsadida Parij Bitimi gabul ham qabul qilindi. Yangi kelishuvning asosiy
girralaridan biri rivojlangan davlatlar bilan bir qatorda rivojlanayotgan davlatlar ham
tashlanmalar miqdorini kamaytirish majburiyatini olishi belgilab qo‘yildi. Kelishuvning asosiy
magqsadi issigxona gazlari tashlanmalarini sezilarli darajada kamaytirib, sayyoramizda global
isishni industrial rivojlanish davridagi o‘rtacha haroratga nisbatan selsiy shkalasi bo‘yicha 1,5-
2 gradus chegarasida ushlab turishga erishishdan iborat. Mutaxassislarning fikrlariga ko‘ra,
agar bu amalga oshirilmasa, sayyoramiz yildan yilga ko‘proq keskin iqlim o‘zgarishlariga
duchor bo‘ladi.

2017-yil 19-aprelida BMT ning Nyu-Yorkdagi Bosh qarorgohida O‘zbekiston Parij
Bitimini imzolagan edi[6]. Bitimni imzolash uchun BMT Iqlim o‘zgarishlari to‘g‘risidagi Hadli
Konvensiyasi kotibiyatiga issigxona gazlar tashlanmalaridagi milliy migyosda belgilanadigan
hissasini kamaytirish to‘g'risida hujjat taqdim etildi. Mazkur bitim 2018-yili 3-oktyabrda
ratifikatsiya qilinib, 2030-yilgacha uzoq muddatli istigbolda O‘zbekiston Respublikasi iqlim

o‘zgarishiga qarshi kurash chora va harakatlarni kuchaytirishni-2030-yilga kelib issigxona
gazlari solishtirma tashlanmalarini 2010-yildagi darajaga nisbatan yalpi ichki mahsulot
birligiga 10 foizga qisqartirishni rejalashtirgan edi. 2021-yil noyabr oyida Glazgo shahrida
o‘tkazilgan BMT Iqlim o‘zgarishlari to‘g'risidagi Hadli Konvensiyasining 26-yig‘ilishida milliy
delegatsiyamiz tomonidan bu ko‘rsatkichni 35 foizgacha belgilanganligi ma’lum qilindi.
Darhaqiqat, iglim o‘zgarishi, suv resurslarining taqchilligi, cho‘llanish, biologik xilma-xillikning
gisqarishi kabi ekologik muammolar kuchayayotgani ertangi taraqqiyotga jiddiy raxna
solmoqda. Shu bois atrof-muhitni muhofaza qilish, tabiatdan oqilona foydalanish, ekologik
muammolarni hal etish har qachongidan ham dolzarb vazifaga aylanib bormoqda.

Muhokama. Iqlim o‘zgarishlari sharoitida ekologik xavfsizlikni huquqiy ta’minlash
tushunchasi va uni huquqgiy ta’minlash masalasida, olimlar bir qgator yo‘nalishlarni
belgilaydilar. Kundalik hayotda ishlatiladigan terminlardan farqli o‘laroq, noyuridik ilmiy
adabiyotlarda ekologik xavfsizlik atamasining maxsus tushunchasi mavjud.

Uning ko‘pchilik mualliflar tomonidan ma’qullangan noyuridik ilmiy tushunchasi
“Ekologiya. Ensiklopedicheskiy slovar”da berilgan. Ushbu ta’rifga ko‘ra, ekologik xavfsizlik-bu
inson, jamiyat va atrof muhitning eng muhim hayotiy manfaatlariga zarar yetkazuvchi xavfdan
himoyalanganlik holatidir. Ushbu xavf tabiatga zararli va texnogen ta’sirlar hamda ekologik
huquqgbuzarliklar natijasida vujudga keladi[7].

D.J.Markovich fikriga ko‘ra, “tabiat-jamiyat” munosabatlaridagi birinchi, davrda-inson
tabiatni o‘zgartiradi va yangi “sun’iy tabiatni” yaratadi, lekin tabiatga qaram bo‘ladi. Ikkinchi,
davrda-inson o‘zini tabiat hukmdori hisoblab, undan cheksiz foydalanish mumkin, deb biladi.
Bu davr oz ichiga keyingi uch asrni oladi. Uchinchisi-hozirgi davr bo‘lib, inson tabiatni
shunday o‘zgartiradiki, natijada bu o‘zgarish, nafaqat ekologik ziddiyatlarni, balki ular orqali
ijtimoiy-siyosiy muammolarni keskinlashtirib yuborishi mumkin[8].

G.P.Serov fikricha, ekologik xavfsizlik “himoyalangan tabiat obyektlari tomonidan
bo‘ladigan xavfdan shaxsning, aholining, hududning, sanoat va tabiat obyektlarining
himoyalanganlik holatidir”[9].

N.A.Geyt fanda ekologik xavfsizlikning tor doirada berilgan tushunchasini ham
uchratishimiz mumkin, unga ko‘ra ekologik xavfsizlik deganda “texnogen halokatlarning oldini
olish, tabiiy ofatlar oqibatlarini bartaraf etish” tushuniladi[10].

Yu.Ye.Vinokurov tomonidan ekologik xavfsizlikka juda ixcham, lekin shu bilan birga,
ilmiy asosga ega izoh berilgan, unga ko‘ra ekologik xavfsizlik-bu antropogen faoliyat (halokat,
mudofaa va boshqalar) amalga oshirilish chog‘ida ifloslangan tabiiy obyektlardan, shuningdek
tabiat hodisalari va tabiiy ofatlardan keladigan xatarlardan hayot uchun muhim ekoxavfsiz
obyektlarining (shaxs, aholi, hudud) muhofaza qilinganlik holatidir[11].

Fikrimizcha,ekologik xavfsizlikning noyuridik ma’'nodagi tushunchasini oddiy qilib
tushuntiradigan bo‘lsak, ushbu iboralarning o‘zidan ko‘rinib turibdiki, bu yerda u atrof tabiiy
muhit (ekologiya) sifati buzilishining inson va jamiyatga yetkazishi mumkin bo‘lgan xavf-
xatardan himoyalanganligini anglatadi. Boshqacha qilib aytganda, ekologik xavfsizlik-atrof
tabiiy muhit (ekologiya) obyektlarining xavfli tarzda sifati buzilishining, agar shunday xavf
vujudga kelgan bo‘lsa, odamlarga, jamiyatga, ayrim hududlarga salbiy ta’sirining oldini olishga
qaratilgan faoliyatdir.

Ilmiy usul va materiallar. Yuqoridagilar asosida, maqolada, iglim o‘zgarishlari
sharoitida ekologik xavfsizlikni huquqiy ta’'minlashning ilmiy-nazariy jihatlari, qonunchilik

asoslari va bu sohadagi o‘zaro xalqaro hamkorlik kelishuvlari, hamda kelajakdagi istigbollari
imkon doirasida yoritib berilgan.

Ekologik xavfsizlikni huquqiy ta’minlash sohasidagi muhim tashabbuslar va ularni
takomillashtirish masalalari mavzuni tadqiq qilish va uni kengroq o‘rganish jarayonida:

birinchidan-iglim o‘zgarishlari sharoitida ekologik xavfsizlikni ta’'minlashning huquqiy
asoslarini o‘rganib chiqishda imkon beradigan empirik metodlarga alohida e’tibor berildi;

ikkinchidan-BMTning Konvensiyalari boshqa mamlakatlarning qonunchiligida
ekologik xavfsizlikni ta’'minlashning huquqiy asoslarini nazariy va amaliyotidagi tajribalarini
o‘rganib chiqish imkoniyatini beradigan tarixiy metod usullaridan foydalanildi;

uchinchidan-ekologik  xavfsizlikni huquqiy ta’'minlash borasidagi xalqaro
gonunchilikdagi ushbu soha qonunlarini qiyoslash metodlaridan foydalanildi.Umuman olganda
mazkur maqolada umumlashtirish, tarixiylik, analiz va sintez, qiyosiy-huquqiy usul, tahlil,
sintez, kuzatish, taqqoslash, induksiya va deduksiya kabi ilmiy tadqiqot metodlaridan
foydalanish muammoni kengroq tahlil qilishga yordam berdi.

Shuningdek, ekologik xavfsizlikni huquqiy ta’'minlash sohasidagi qonunchilikni
takomillashtirishda xorijiy mamlakatlarning qonunchilik tajribasini o‘rganish ham muhim
ahamiyat kasb etishi o‘rganildi.

Jumladan, Yevropa davlatlaridan avvalambor, Fransiyaning ekologik xavfsizlikni
ta'minlash borasidagi, tajribasi alohida ahamiyatga ega bo‘lib, uning Ekologiya
kodeksini[12]ishlab chiqish tajribasi o‘ta muhimdir.

Ekologik  xavfsizlikni huquqiy tartibga solish sohasidagi munosabatlarni
mujassamlashda Kot d’Ivuar Respublikasida 1996-yil 3-oktyabrda qabul qilingan Atrof muhit
kodeksi[13]ning ahamiyati katta bo‘lib, 6-bo‘lim va 113- moddadan tashkil topganligi ham
e’'tiborga loyiqdir.

Ekologik xavfsizlikni ta’'minlash va ekologik qonunchilikni kodifikatsiyalash bo‘yicha,
Shvetsiya jahonda muayyan tajribaga ega. Xususan, Shvetsiyada Atrof muhit kodeksi 1999-yil
1 yanvardan kuchga kirgan. U shved mutaxassislari tomonidan atrof tabiiy muhit to‘g‘risidagi
gonunchilik doirasini cheklangan darajada belgilab beradigan yaxlit zamonaviy hujjat sifatida
tavsiflanadi[14].

Tahlil natijalari shuni ko‘rsatmoqdaki, O‘zbekistonning ekologik xavfsizlik sohasida olib
borayotgan siyosati respublika taraqqiyotida muhim ahamiyat kasb etib, xalqaro andozalarga
mos va zamonaviy talablarga javob beradigan sifat ko‘rsatkichlariga ega deb baholash mumkin.

Natijalar. Mamlakatimizda davlat va jamiyat qurilishi sohasida amalga oshirilayotgan
keng ko‘lamli islohotlarning yangi bosqichida bunday global ekologik muammolarning oldini
olish, barqaror rivojlanishga erishishga alohida e’tibor gqaratilmoqda. Bu borada yurtboshimiz
tomonidan ilgari surilayotgan konstruktiv takliflar hamda tashabbuslar nafaqat
mamlakatimizda balki xalgaro jamoatchilik tomonidan ham katta qiziqish bildirilib, e’tirof
etilishi jahonshumul ahamiyatga egadir.

Joriy yil iyul oyida Qirg‘izistonda o‘tkazilgan Markaziy Osiyo davlatlari rahbarlarining
to‘rtinchi maslahat uchrashuvida davlatimiz rahbari tomonidan ilgari surilgan taklif, ya'ni
“Markaziy Osiyo davlatlari uchun “yashil” kun tartibi” dasturi qabul qilindi[15].

Iglim o‘zgarishlarining oldini olish va unga moslashishga yo‘naltirilgan ushbu dastur
igtisodiyotni is gazidan holi qilish bo‘yicha xalgaro majburiyatlarni bajarish, muqobil
energetika, jumladan suv, quyosh va shamoldan elektr olishni jadal rivojlantirish, elektr

energiyasini o‘zaro yetkazib berishni tashkil etish, suv tejaydigan va ekologik toza
texnologiyalarni keng joriy etish, shuningdek suv resurslaridan oqilona foydalanish
masalalariga qaratilganligi bilan o‘ta muhimdir.

Shuningdek, xalgaro diplomatiya markaziga aylanib borayotgan Samarqand shahrida
sentyabr oyida o‘tkazilgan Shanxay hamkorlik tashkilotiga a’zo davlatlar rahbarlari
kengashining maijlisida davlatimiz rahbari tomonidan “Shanxay hamkorlik tashkiloti Iglim
kengashi”ni tuzish, oktyabr oyida o‘tkazilgan Osiyoda hamkorlik va ishonch choralari bo‘yicha
kengashning VI sammitida “Yashil Osiyo” konseptual dasturlari doirasida doimiy ekspert
maslahatlashuvlarini yo‘lga qo‘yish tashabbuslari ham ilgari surildi.

Shu o‘rinda Shavkat Mirziyoyev tashabbusi bilan Turkiy davlatlar tashkilotining
Samarqand sammiti doirasida tashkilotga a’zo va kuzatuvchi davlatlarda bir vaqtning o‘zida
daraxt ekish marosimi ham bo‘lib o‘tdi. Turkiy sivilizatsiya poytaxti deb e’lon qilingan-
Samargandning Registon maydonida davlat rahbarlari shaxsiy namuna ko‘rsatganliklarini
alohida ta’kidlash lozim[16].

Darhagqiqat, so‘'nggi yillarda atrof muhitni muhofaza qilish, tabiiy resurslardan oqilona
foydalanish va aholi salomatligini saqlash sohasida bir gator muhim normativ-huquqiy
hujjatlar ham gabul qilindi.

Milliy manfaatlardan kelib chigqan holda umumbashariy muammolarga kompleks
yondashish, aholi salomatligi va genofondiga ziyon yetkazadigan mavjud ekologik
muammolarni bartaraf etish, ekologiya va atrof muhitni muhofaza qilish, shahar va tumanlarda
ekologik ahvolni yaxshilash, “Yashil makon” umummilliy loyihasini amalga oshirish 2022-
2026-yillarga mo'‘ljallangan Yangi O‘zbekiston taraqqiyot strategiyasining ustuvor
yo‘nalishlaridan biri sifatida belgilandi[17].

Mazkur magsadlarning amaliyotga tatbiq etilishi mavjud ekologik muammolarni hal
etilishi bilan bir gqatorda mintaqgamizdagi ekologik barqarorlikni ta’'minlash uchun xizmat qiladi
va ekologik xavfsizlikni huquqiy ta’'minlashga yordam beradi.

Shuningdek, 2030-yilgacha bo‘lgan davrda O‘zbekiston Respublikasining Atrof muhitni
muhofaza qilish konsepsiyasi[18], O‘zbekiston Respublikasi suv xo‘jaligini rivojlantirishning
2020-2030-yillarga mo‘ljallangan konsepsiyasi[19], 2019-2030-yillar davrida O‘zbekiston
Respublikasining “yashil” iqtisodiyotga o‘tish strategiyasi[20], O‘zbekiston Respublikasida
o‘rmon xo‘jaligi tizimini 2030-yilgacha rivojlantirish konsepsiyasi[21]sohani rivojlantirishda
asosiy dasturilamal bo‘lib, ekologik xavfsizlikni huquqiy ta’'minlash sohasidagi global iglim
o‘zgarishlarini oldini olishda muhim ahamiyat kasb etmoqda.

So‘nggi yillarda mamlakatimizda atrof muhitni muhofaza qilish, aholi salomatligini
saglash, ekologik xavfsizlikni ta’'minlash yuzasidan amalga oshirilayotgan ishlarga e’tibor
yanada kuchaydi. Shu jumladan, iglim o‘zgarishlarini oldini olish va unga moslashish bo‘yicha
qator amaliy ishlar amalga oshirilganligi ham o‘ta ijobiy hol bo‘lib,yana bir qator masalalarga
e’tibor berish magsadga muvofiqdir.

Birinchidan, sohaga oid yangi normativ-huqugqiy hujjatlar qabul qilindi.“Suv kodeksi”,
“Qayta tiklanuvchi energiya manbalaridan foydalanish to‘g‘risida”gi, “Yer qa’ri to‘g'risida”gi,
“Gidrometeorologiya faoliyati to‘grisida”gi O‘zbekiston Respublikasining Qonunlari, shular
jumlasidandir. Ehtimol kelajakda, O‘zbekiston Respublikasining “Ekologik xavfsizlik
to‘g'risida”gi qonunini ishlab chiqish ham ijobiy natija berishi mumkin.

Ikkinchidan, mintagamizda iqlim o‘zgarishlariga sabab bo‘luvchi omillaridan biri Orol
dengizi fojiasi oqgibatlarini yumshatish, Orolning qurigan tubida o‘rmonlashtirish ishlarini
amalga oshirish, Orolbo'yi hududi aholisi farovonligini oshirish bo‘yicha Yurtboshimiz
tashabbuslari bilan ulkan ishlar amalga oshirilmoqda va bir gator huquqiy chora tadbirlar
belgilanmoqda. Birgina misol, so‘nggi 4 yil davomida Orolning qurigan tubida qariyb 1,7 mln
gektardan ortiqg maydonga saksovul, cherkas va boshqa sho‘rga va qurg‘oqchilikka chidamli
o‘simlik urug‘lari sepildi va ko‘chatlari ekildi. Ushbu hududlarda cho‘l o‘simliklaridan “yashil
qoplamalar”-himoya o‘rmonzorlari barpo etish ishlarining olib borilishi o0‘z navbatida Orol
dengizining suvi qurigan tubidan ko‘tarilayotgan qum, tuz va chang zarrachalarining salbiy
ta’sirini kamaytirish, global iglim o‘zgarishlari va Orol dengizi qurishining gishloq xo‘jaligi
rivojlanishi hamda aholining hayoti va faoliyatiga salbiy ta’sirini yanada yumshatish imkonini
beradi. Bu masalada, O‘zbekiston Respublikasi Prezidentining 2024-yil 24-sentyabr,
PQ-338-sonli “Chang bo‘ronlariga garshi kurashish va atmosfera havosi sifatini yaxshilash
bo‘yicha birinchi navbatdagi chora-tadbirlar to‘g‘risida”gi[22] qarori o‘ta muhim ahamiyatga
ega boldi.

Unga asosan, O‘zbekiston Respublikasida chang bo‘ronlariga garshi kurashish va
ularning oqibatlarini yumshatish bo‘yicha 2024-2030-yillarga mo'‘ljallangan Milliy Dastur
qabul qgilinganligi muhim ahamiyatga ega.

Uchinchidan, Davlatimiz rahbari tashabbusi bilan mamlakatimizda keng ko‘lamda
amalga oshirilayotgan “Yashil makon” umummilliy loyihasi doirasida keyingi besh yilda 1
mlrd. daraxt va buta ko‘chatlarini ekilishi ham shaharlarimizga, mahallalarimizga fayz
bag‘ishlovchi yashillikka burkangan yangi yashil hududlar barpo etilishi bilan birga, yurtimiz
iglimini mo‘tadil saqlashga, pirovardida ona tabiatimizni asrash, aholimiz salomatligini
yaxshilash, xalqimizning farovonligini ta’'minlashga xizmat qilishi xalqaro andozalarga mosligi
o‘ta muhimdir.

To‘rtinchidan, ekologik xavfsizlikni huquqiy ta’'minlash va suv resurslarining
taqchilligini oldini olish borasida ham mamlakatimizda aniq chora-tadbirlar amalga
oshirilmoqda. Jumladan, birgina 2021-yilning o‘zida 433 ming gektardan ortiq maydonda suv
tejovchi texnologiyalar joriy etilgan bo‘lsa, joriy yilda 478 ming gektarda shunday
texnologiyalar joriy etish hisobiga 534 mln kub metr suvni iqtisod qilish belgilangan. Bu o'z
navbatida mavjud suv resurslaridan oqilona foydalanish bilan bir qatorda yetishtirilayotgan
qishloq xo‘jaligi mahsulotlari tannarxining pasayishiga ham xizmat qiladi.

Beshinchidan, iglim o‘zgarishlari sharoitida ekologik xavfsizlikni huquqiy ta’'minlash
mamlakatimiz ijtimoiy-iqtisodiy rivojlanishida muhim o‘rin tutuvchi “yashil iqtisodiyot”,
“yashil” energetika, “aqlli” qishloq xofjaligi tamoyillarini amaliyotga joriy etish bo‘yicha yirik
loyihalar amalga oshirilmoqda. Birlashgan Arab Amirliklarining “Masdar” kompaniyasi
tomonidan Navoiy viloyatining Tomdi tumanida umumiy giymati 600 million dollarni tashkil
etuvchi, 2024 yil yakuniga qadar ishga tushirilishi rejalashtirilgan quvvati 500 MVt bo‘lgan
shamol elektr stansiyasi qurilyapti. Mega loyihani amalga oshirilishi natijasida yiliga 1 milliard
800 million kVt/soat elektr energiyasi ishlab chiqariladi. Buning natijasida yiliga 540 million
kub/metr tabiiy gaz tejalishiga erishiladi hamda atmosferaga 720 ming tonna zararli gazlar
chiqishining oldi olinadi.

Jumladan, 2026-yilga borib O‘zbekistonda quyosh va shamol elektr stansiyalarining
umumiy quvvatini 8000 MVtga yetkazish ko‘zda tutilmoqda. Bu o‘z navbatida mamlakatimiz

aholisi va iqtisodiyot tarmogqlarining elektr energiyaga bo‘lgan ehtiyojini ta’'minlashni yanada
yaxshilanishiga imkoniyat yaratish bilan bir qatorda mintaqada energetik barqarorlikni
ta’'minlashga hamda respublikamizning Iqlim o‘zgarishlari bo‘yicha Parij bitimi doirasida olgan
majburiyatlari ijrosini va ekologik xavfsizlikni huquqiy ta’minlashga xizmat qiladi.

Oltinchidan, atmosfera havosini ifloslanishini oldini olishda ekologik toza transport
vositalari migdorini oshirish, yoqilg‘i sifatini xalqaro standartlarga moslashtirish ishlari amalga
oshirilmoqda. Jumladan,Toshkent shahrida elektrobuslarning harakati yo‘lga qo‘yilganligi va
tramvay liniyalarini qayta tiklash ishlarini olib borilayotganligi ham betakror ahamiyat kasb
etadi.

Xullas, iglim o‘zgarishlari sharoitida ekologik xavfsizlikni huquqiy ta’'minlash, global
tusdagi ekologik muammolarni bartaraf etishda ekologik innovatsiyalarni joriy etish, ekologik
toza, energiya samarador va resurstejamkor loyihalarni amalga oshirish, “yashil
iqtisodiyot”ni amaliyotga tatbiq etish, mamlakatimizning ekologik xavfsizligi va barqarorligini
ta’'minlash, iqlim o‘zgarishlariga moslashish imkonini berish bilan bir gatorda iqtisodiyot
tarmogqlarini rivojlanishiga, aholi farovonligini yanada oshishiga xizmat qiladi.

